KUNSILL LOKALI MELLIEHA
IS-SITT KUNSILL
SEDUTA NRU. 59

13 ta’ September 2011

Minuti tas-Seduta Nru. 59 tal-Kunsill Lokali Mellieha li saret fl-Ufficcju Amministrattiv tal-Kunsill,
fNumru 126, Triq lI-Mithna I-Gdida, Mellieha, nhar it-Tlieta 13 ta’ Settembru 2011.

PREZENTI
lI-Kunsillieri kollha.
TALBA

It-talba ntqalet mis-Sindku.

Minuti

[I-Kunsill approva I-minuti tas-Seduta Nru. 58 minghajr ma saru emendi. Approva wkoll li
dan id-dokument jigi ppubblikat fis-sit elettroniku www.gov.mt

Materji Mqajjma mill-Minuti

Ikkampjar waqt I-istagun tal-kac¢éa fil-Harifa 2011
(K/3)(C/4/Vol Ill) (P/5/8/P)

Saret referenza ghall-minuta 10.1. tas-seduta precedenti u I-Kunsill gie nfurmat li wara
kuntatti li kien hemm mal-Ghaqda Kacc¢aturi u Nassaba Konservazzjonisti Mellehin, kien
propost, li ghal ragunijiet ta’ sigurta’ matul ix-xhur ta’ Settembru, Ottubru u Novembru
m’ghandux jsir ikkampjar fiz-zona tal-Ahrax tar-Ramel (biswit Triq Dahlet ix-Xmajjar), fil-
wagqt li ghandu jkun ittollerrat fiz-zoni Tal-Ahrax tat-Tunnara u fl-Ahrax Tal-Madonna. Gie
rrakkomandat ukoll li matul x-xhur ta’ Dicembru u Jannar m’ghandux ikun hemm problemi
ta’ sigurta’, billi ftit li xejn ikun hemm kacca f'dak il-perjodu.

II-Kunsill gabel mal-proposta mressqa u talab li I-permessi jkunu regolati b’dan il-mod.

Is-Sindku gharraf li I-Gvern Centrali rtira l-applikazzjoni PA 1956/09 li kienet tinvolvi I-
izvilupp ta’ caravan site finhawi Tal-Prajjet. Huwa qgal li fid-dawl tal-fatt li I-lokalita’ tal-
Mellieha hija probabbli I-unika wahda f'Malta fejn jista’ jsir I-ikkampjar, I-istess Gvern issa
huwa moralment obbligat jindirizza r-rizorsi li kien ser jalloka fuq il-progett f'Tal-Prajjet
b’tali mod li jghin il-Kunsill jindokra u jissorvelja |-postijiet imsemmija fil-minuta 2.1.2. aktar
‘il fug. L-impjieg ta’ ranger hija wahda mill-mizuri li tista’ tittiehed f'din id-direzzjoni.

II-Kunsill gabel mal-proposta tas-Sindku u ghalhekk iddecieda li ghandhom jsiru
rapprezentazzjonijiet mal-Ministeru ghar-Rizorsi u I-Infrastruttura u mas-Segretarjat
responsabbli mit-Turizmu f'dan ir-rigward.

Kunsill Lokali Mellieha Seduta Nru. 59
D:\Council Minutes\6th Counci\Min59A(13_09_11).doc 13.09.11



2.2.1.
222

2.23.
2.3.1.
2.3.2.

2.3.3.

2.3.4.

2.3.5.

2.3.6.

241.

2.4.2.

2.4.3.

2.5.1.
25.2.

2.5.3.

2.6.1.
2.6.2.

Progett Terra Mirabilis (P/10/12)

Is-Sindku accenna ghall-minuta 2.1.1. tas-seduta precedenti u gharraf li delegazzjoni
maghmula minn 14-il persuna ser tippartecipa fil-progett imsemmi fCasalborgone, Turin I-
Italja. Din ser titlaq nhar is-Sibt 17 ta’ Settembru 2011 u maghha ser jinghaqad il-Konslu
Onorarju Malti fTurin — Dott. Giuseppe Bilotta.

II-Kunsill innota t-taghrif moghti.
Servizz bil-karozzi tal-linja (T/5/1/Vol 1)

Is-Sindku accenna ghall-minuta 2.5.1. tas-seduta precedenti u gharraf i fit-30 ta’ Awwissu
2011 saret laggha fil-Ministeru ghall-Infratruttura, Trasport u Komunikazzjoni, li ghaliha
attendew is-Sinjuri Robert Azzopardi mill-istess Ministeru, Ivan Pierre Vella minn
Transport Malta u John Rimington minn Arriva Malta Ltd. Ghan-naha tal-Kunsill, flimkien
mas-Sindku R. Cutajar, attendew ukoll il-Kunsillieri J. Azzopardi, C. Bartolo, P. Cutajar u
s-Segretarju Ezekuttiv C. Debono. Huwa qal li fl-istess laqgha giet sottomessa skeda ta’
nuqgasijiet osservati minn meta beda s-servizz il-gdid tal-karozzi tal-linja fit-3 ta’ Lulju
2011.

Saret referenza wkoll ghal ittra datata 19 ta’ Awwissu 2011, fejn Transport Malta gharrfu
lill-Kunsill bl-introduzzjoni ta’ rotta gdida Ii tittag mic-Cirkewwa u tghaddi mill-Mellieha
Interchange, B'Kara, Fleur-de-Lys, Hamrun, il-Belt Valletta u lura.

II-Kunsillier H. Fenech qal li hafna ghadhom jilmentaw li I-frekwenza fuq ir-Rotta 41 hija
baxxa wisq wagqt il-hinijiet tax-xoghol.

II-Kunsillier J. Buttigieg gal ukoll li s-servizz tal-feeder line 131 minn Santa Marija Estate
twaqgaf. Huwa kkummenta li dan is-servizz kellu jithalla ghaliex I-aktar zmien li mistenni
jintuza huwa matul ix-xhur tax-xitwa. Is-Segretarju gibed l-attenzjoni li fil-laqgha tad-19 ta’
Awwissu, Arriva Malta Ltd kienu aé¢ennaw li dan is-servizz hadd ma kien gieghed juzah.

Is-Sur R. Cutajar qal li s-sitwazzjoni fuq ir-Rotta 41 — Cirkewwa / Valletta — tjiebet hafna
billi m’ghadiex tidhol Bugibba u I|-Qawra u b’hekk anke t-tul ta’ vjagg nagas
sostanzjalment. Huwa qal ukoll li fil-laggha tat-30 ta’ Awwissu sar maghruf li ser isir aktar
tibdil fix-xhur ta’ Ottubru u Novembru.

Konkors - Sportivi Mellehin tas-Sena 2010/2011 (S/4/4)

Is-Sindku rrefera ghall-minuta 2.6.1. tas-seduta prec¢edenti u ppropona lis-Sur Carmelo
Bartolo bhala membru fuqg is-sotto-kumitat inkarigat mit-tfassil ta’ kriterji li fughom
jinghataw Il-unuri tal-Isportivi Mellehin tas-Sena.

II-Kunsill gabel man-nomina tas-Sur C. Bartolo, filwaqt li sas-seduta li jmiss ghandha
tinhatar mara nvoluta fil-qasam sportiv.

Soft area bejn Triq Qasam Barrani u Triq il-Mithna I-Gdida  (K/6/4/1)

Is-Sur R. Cutajar acéenna ghall-minuta 2.7.1. tas-seduta precedenti, kif ukoll ghal servizz
mxandar fuq ONE TV fl-4 ta’ Settembru 2011. Huwa rrimarka li ma kienx gust il-kumment
li sar fl-istess servizz, fis-sens li huwa ma tax kas il-pariri tal-perit inkarigat. Huwa fakkar li
d-disinn kien gie approvat mill-Kunsill. Kompla jghid li permezz ta’ e-mail informa lill-
Kunsillieri kollha dwar il-mod kif kien ged isir ix-xoghol, fejn deher li xi hitan mill-istess
progett kien ged ikerrhu I-post.

Kien hemm qbil li ghandha tintalab modifika fil-pjanti sabiex jigu sottomessi mill-MEPA.
Gie accertat mill-perit i t-tibdil propost ma jinvolvix nefga aktar mill-istima originali.

lljieli Mellehin 2011 (A/5/3/5/Vol IV)

Is-Sur R. Cutajar irrefera ghall-minuta 8.1. tas-seduta precedenti u kkummenta li |-
attivitajiet ippjanati ghat-tliet ijiem bejn I-10 u I-12 ta’ Settembru 2011 lahqu |-aspettattivi
billi kien hemm attendenza gawwija mill-pubbliku. Huwa kompla jghid li I-kwalita® tas-
servizz tal-audio li nghata fil-Bitha tas-Santwarju fit-12 ta’ Settembru mbarazza lill-Kunsill.
Dan minkejja li s-servizzi kollha mehtiega nqassmu bejn tliet kuntratturi.

Il-Kunsillier P. Cutajar qgal li I-apparat kien tal-livell mixtieq, izda I-persuna li hadmitu ma
kelliex esperjenza mehtiega. Huwa qal il-problema probabli ngalghet aktar kmieni meta
nqata’ l-elettriku wara xi hadd zied il-qawwa tad-dwal fit-Bitha. Is-Sindku gal li huwa
tkellem mad-dirigenti tal-Ghaqgda Muzikali Imperial biex jiskuza ruhu dwar dan in-nuqqas,
li affettwa wkoll partecipanti ohra, bhal I-Ghaqda Korali u Orkestrali Maria Bambina u |-
Kor tal-Banda La Vittoria.

Is-Sur R. Cutajar rrefera wkoll ghall-minuta 8.7. u qal ir-rokna tat-tfal, li kienet ikkordinata
mill-istudenti mill-Fakolta™ tal-Arkitettura fl-Universita li kienu ser issehh fMisrah il-
Parrocc¢a, kellha tigi abbandunata, minhabba restrizzjonijiet imposti mill-MEPA dwar il-
garr ta’ ramel mill-bajjiet. Minkejja dan l-attivita™ saret xorta wahda fl-Ghadira. B’'referenza
ghall-minuta 8.9, is-Sindku qal li I-prezentaturi Clifford Galea u Donna Mercieca, kellhom
inpenji ohra u minflokom dahlu u Darlene Borg u Marilyn Grima, rispettivament.

Is-Sindku gal li I-attivita® inghatat pubblicita’ sudisfacenti fuq I-media. Huwa ac¢¢enna ghal
artiklu li kien hemm fpubblikazzjoni tal-komunita® Russa fMalta, kif ukoll fil-harga tal-
magazin Sky Life ta’ Settembru li jitqassam fuq I-ajruplani tal-Air Malta. Il-management
tal-kumpless Splash and Fun sponsorja l-istampar tal-programm li tgassam fdiversi
hwienet ma’ Malta kollha.

II-Kunsillier H. Fenech qal li s-servizz tal-park-and-ride, tant sar uzu minnu li f'¢ertu hinijiet
kien hemm hafna nies jistennew fi Triq I-Izbark tal-Francizi, filwaqt li kien hemm kummeré
tajjeb ghal tal-hwienet.

Is-Sindku a¢¢enna wkoll ghas-sehem i tat id-delegazzjoni minn Cavriglia, kemm mil-lat
tal-artisti, kif ukoll fil-bejgh tal-ikel. Huwa qgal li dawn kienu sodisfatti hafna biz-zjara
taghhom u stiednu lill-Kunsill jattendi ghall-Festa taz-Zejt li tigi organizzata f'Cavriglia
aktar tard din is-sena.

Estensjoni tal-Ufficéju Amministrattiv (K/1/2/Vol V)

Is-Sindku rrefera ghall-minuta 2.3.1. tas-seduta precedenti u gharraf li I-konvenju bejn il-
Kunsill u I-Mellieha Sports Club kien gie ffirmat fit-18 ta’ Awwissu 2011. Kompla jghid li I-
perit talab access ghall-fond Nru. 6, fi Triq il-Madonna Ta’ Fatima sabiex ikun fposizzjoni
li jhejji l-applikazzjoni li tinvolvi I-annessjoni ta’ dan il-bini mal-binja attwali tal-Uffic¢ju
Amministrattiv, skont kif stipulat fl-istess konvenju.

II-Kunsill innota t-taghrif moghti.

Tqeghid ta’ Karti
e Purchase Request Form — 08/09/11;

Skeda ta’ Infieq permezz tal-Petty Cash — 07/07/11 — 15/08/11;

Skeda ta’ Infieq permezz tal-Petty Cash — 16/08/11 — 19/08/11;

Skeda ta’ Pagamenti — 14/08/11 — 09/09/11;

Skeda ta’ korrispondenza li waslet;

Skeda ta’ korrispondenza li ntbaghtet

Rendikont Finanzjarju — April / Gunju 2011

Skeda ta’ punti mgajjma waqt laggha dwar it-Trasport Pubbliku mhaddem minn Arriva
Malta Ltd — 30/08/11

Korrispondenza
Festa tal-Qara’ Ahmar fil-Manikata (S/6/Vol 1V)

Saret referenza ghal e-mail datata 21 ta’ Awwissu 2011, mibghuta mill-Koperattiva Rurali
Manikata, fejn talbu li jsiru uzu minn billboard fit-telgha ta’ Selmun matul ix-xahar ta’
Ottubru, bil-ghan li ssir pubbli¢ita® ghall-attivita’ msemmija, li ser issehh fit-30 ta’ Ottubru.

II-Kunsill ma sab ebda oggezzjoni li jintuza I-billboard li hemm fit-Telgha ta' Selmun bil-
ghan li tinghata pubbilicita’ lill-attivita msemmija, izda gibed I-attenzjoni li fkull materjal li
ser jigi stampat, jew jitpogga on-line, I-isem jew I-istemma tal-Kunsill Lokali u dik tal-EDEN
ghandhom jidhru bhala wiehed mis-sostenituri tal-inizjattiva li ged tiehu I-koperattiva.

Zjara ta’ informazzjoni dwar I-Istituzzjonijiet tal-Unjoni Ewropea
(E/3/2/Vol 1)

Is-Sindku rrefera ghal e-mail datat 5 ta’ Settembru 2011, mibghut mid-Dipartiment ghall-
Gvern Lokali, fejn is-Segretarji Ezekuttivi gew mistiedna japplikaw sabiex imorru Brussel
bejn il-5 u 7 ta’ Ottubru 2011 ghaz-zjara msemmija. Huwa qal li s-Sur C. Debono ressaq
it-talba tieghu li giet accettata permezz ta’ e-mail iehor datat 14 ta’ Settembru 2011,
mibghut mir-Rapprezentanza tal-Unjoni Ewropea fMalta.

II-Kunsill innota t-taghrif moghti.

Talbiet ghal Xiri ta’ Servizzi u Oggetti

Giet imressqa Purchase Request Form datata 8 ta’ Settembru 2011.

II-Kunsill approva I-hrug tal-purchase orders li fadal jinhargu mill-items elenkati fl-iskeda.
Talbiet ghal Hlasijiet ta’ Servizzi u Materjal

Tressqu zew(q skedi ta’ pagamenti li saru permezz tal-petty cash bejn is-7 ta’ Lulju u I-15
ta’ Awwissu, u bejn is-16 u d-19 ta’ Awwissu 2011.

Tressqet ukoll skeda ta’ pagamenti mitluba bejn 1-14 ta’ Awwissu u d-9 ta’ Settembru
2011,

II-Kunsill approva I-pagamenti kollha inkluzi fl-iskedi mressqa u ghalhekk gew iffirmati.
Kien hemm qbil ukoll li l-iskeda tal-pagamenti ghandha tigi ppubblikata fis-sit elettroniku
www.gov.mt.

Sigurta’ fil-playing fields — Skema ta’ Finanzjament ghal Titjib fil-Playing
Fields Ezistenti (P/2)(P/4/24)(P/4/25)

Is-Segretarju rrefera ghall-Memo 43/2011 datata I-1 ta’ Awwissu 2011, li permezz taghha
tnediet skema mmirata sabiex jittejpu playing fields ezistenti, partikularment fdik li hija
sigurta’. Fit-talbiet taghhom, il-Kunsilli ntalbu sabiex jaghtu spjegazzjoni fil-qosor tax-
xoghlijiet li jehtieq isiru, stima finanzjarja u d-dati tal-bidu u t-tmien tal-istess xoghlijiet. Fejn
ikun il-htiega ghandu jigi assigurat li jkun hemm il-permessi tal-MEPA. L-applikazzjonijiet
mimlija ghandhom jintbaghtu sa mhux aktar tard minn nofsinhar tal-gimgha 28 ta’ Ottubru
2011.

Ingibdet I-attenzjoni li nbdew I-ispezzjonijiet fil-playing fields kollha tal-lokalita™ minn uffi¢jal
tal-Malta Competition and Consumer Affairs Authority. Ir-rapport dwar Gnien il-Qighan
mistenni li jigi konkluz fi ftit taz-zmien iehor, fejn in-nuqqasijiet ser jigu kklassifikati skont I-
urgenza taghhom. Fir-rigward ta’ Gnien il-Qighan, jidher li I-ewwel priorita™ hija li jsir wire
netting li jifred mid-Dar tal-Anzjani, minhabba d-dizlivell gawwi li jezisti. Gie nnutat ukoll li
hemm numru ta’ cables tal-elettriku li thallew ‘il fug mill-wi¢¢ tal-hamrija illi facilment jistghu
jintmessu mit-tfal jew jitlagghu mill-gardinara.

Is-Segretarju ac¢enna ghad-decizjoni li ttiehdet fis-seduta 56 tal-11 ta’ Gunju 2011 dwar
xoghol ta’ titjib li jehtieg isir fi Gnien Dun Anton Debono, fejn diga hemm stima, filwaqt i
ged jithejja dokument tal-offerta.

II-Kunsill kien tal-fehma li applikazzjoni taht din I-iskema ghandha ssir fir-rigward taz-zewg
playing fields imsemmija.

Resurfacing ta’ toroq permezz ta’ Public Private Partnership (T/4/17/Voll)

Is-Segretarju gibed l-attenzjoni li x-xoghol fuq Triq I-Armier, bejn it-Triq Ta’ Msid u Triq
Ramlet il-Qortin, intemm u n-nefqa fuqu lahqet € 378,878. Huwa fakkar li d-Dipartiment
ghall-Gvern Lokali kien approva li jiffinanzja 30% tas-somma totali stimata ghal Triq |-
Armier li kienet tlahhaq €718,580. Is-Sur C. Debono talab lill-Kunsill jiddeciedi dwar jekk
ghandux jitkompla r-resurfacing ta’ Triq I-Armier aktar ‘il gewwa, jew issir xi triq ohra bil-
permess tal-istess Dipartiment. Ac¢cenna wkoll li skont il-ftehim li gie ffirmat mad-
Dipartiment, ix-xoghlijiet jehtieg li jitwettqu sal-ahhar tal-2011.

Is-Sindku gharraf li diga saru rapprezentazzjonijiet mad-Dipartiment ghall-Gvern Lokali bil-
ghan li ssir il-kostruzzjoni ta’ Triq il-Wied ta’ Ruman, fejn tinghagad ma’ Triq il-Barkazza u
Triq il-Marlozz. ll-Contract Manager kellu jhejji stima tax-xoghol involut. Huwa ppropona
wkoll li tista’ tigi kkunsidrata t-tkomplija ta’ Triq il-Mellieha biswit Misrah il-Parro¢ca fil-
Manikata, fejn jista’ jkun hemm art tal-privat li jehtieg tigi esproprijata mill-Gvern. Kompla
jghid li fiz-zewg kazi, dawn huma progetti li jaqghu fir-responsabilita’ ta’ Transport Malta,
izda ghadhom ma gewx skedati li ser jsiru.

II-Kunsillier J. Azzopardi qal li Triq il-Mellieha, quddiem il-Knisja tal-Manikata tista’ titbaxxa
u tissaqqaf biex issir mina, u b’hekk Misrah il-Parrocc¢a jibga’ bla imxekkel mit-traffiku,
filwagt li ma jkunx hemm il-htiega ta’ espropriazzjoni ta’ art privata.

II-Kunsillieri J. Buttigieg u C. Bartolo pproponew li jew titkompla Trig I-Armier jew Triq
Ramlet il-Qortin, sabiex ikun jista’ jinghalaq ix-xoghol minn dik in-naha u hekk il-Kunsill
ikun ged jagixxi skont ir-responsabilitajiet stipulati dawk li huma xoghlijiet fit-toroq.

II-Kunsill iddecieda li jkompli d-diskussjoni fuq dan is-suggett fis-seduta li jmiss.
Twaqqif ta’ Kumitat tat-Tmexxija dwar il-Park tal-Familja (P/4/6/Vol IlI)

Is-Sindku gharraf li s-Segretarjat Parlamentari responsabbli mill-Isports awtorizza |-hrug
ta’ sejha ghall-offerti li tinvolvi il-kostruzzjoni ta’ gymnasium fil-berah. Huwa qal ukoll |i I-
periti nkarigati mill-Kunsill - M.P. & D.C. Ltd — issottomettew id-dokument tal-offerta dwar
I-installazzjoni tad-dwal li tkopri t-tieni fazi tal-progett.

Is-Segretarju ppropona li ssir laggha mal-inginier li kien responsabbli mit-thejjija tad-
dokument dwar id-dwal bil-ghan li I-kontenut tieghu jigi spjegat lill-Kunsill gabel issir is-
sejha. Dan bil-ghan li jigi zgurat illi x-xoghlijiet gew inkluzi kollha u tnehhew ohrajn skont
id-diskussjonijiet li kien hemm mal-inginier aktar gabel.

II-Kunsill innota t-taghrif moghti, filwaqt li approva I-proposta tas-Segretarju.

Is-Sindku gal li dan il-kumpless ma jistax jiffunzjona minghajr xi forma ta’ amministrazzjoni
li tkun komposta mid-dirigenti tal-ghaqdiet sportivi li ser jibbenefikaw minnu. F’dan il-
mument huwa ged jara li dawn ikunu gejjien mid-dixxiplini tal-basketball, netball, volleyball
u l-atletika. Din I-amministrazzjoni tkun taht id-direzzjoni tal-kumitat tat-tmexxija ppresjedut
minnu u rapprezentant iehor mill-Kunsill Lokali.

II-Kunsillier H. Fenech gibed I|-attenzjoni li t-tim tan-netball minn dejjem kien parti integrali
mill-Mellieha Sports Club u ghalhekk m’ghandux ikun involut fit-tmexxija tal-facilitajiet tal-
Park tal-Familja.

Is-Sindku qal li t-tim tan-netball ma jistax jithalla barra, peress li fit-28 sena i ilu jezisti
ghad m’ghandhomx facilitajiet adekwati fejn jipprattikaw I-isports favorit taghhom.

Is-Segretarju qal li I-Kunsill flimkien mas-Segretarjat Parlamentari responsabbli mill-
Isports jew mill-Ministeru ghar-Rizorsi u |-Affarijiet Rurali, ghandu jara wkoll li tinstab
persuna jew persuni sabiex jaghmluha ta’ kustodiji tal-kumpless, bil-ghan li:

e Ma ssir hsara waqt I-uzu tal-post, anke mill-istess ghaqdiet li jaghmlu uzu minnu;

e Jikkontrolla I-konsum tal-elettriku u I-ilma;

e Ma jsirx vandalizmu u serq fil-park wagt li ma jkunx ged jintuza;

e Jirrapporta hsarat jew manutenzjoni li tkun mehtiega; u

e Jattwa direttivi moghtija lilu mill-Kumitat tat-Tmexxija minn zmien ghal zmien.

I.Hf'unsill kien tal-fehma li d-diskussjoni fuq dan is-suggett ghandhom titkompla fis-seduti li
gejjin.

Rendikont Finanzjarju — April / Gunju 2011 (F/1/1/NVol 1)

Is-Segretarju rrefera ghar-rendikont li tgassam lill-Kunsillieri gabel is-seduta u kopja tieghu
ged tigi mehmuza ma’ dawn il-minuti.

Billi ma kienx hemm mistogsijiet dwar ir-rendikont imressaq mis-Segretarju, Kunsill gabel li
dan id-dokument ghandu jigi ppubblikat fis-sit elettroniku www.gov.mt.

Rikostruzzjoni ta’ Dawret il-Mellieha (T/3/3/Vol 1V)

[I-Vi¢i Sindku E. Bartolo gharraf li fid-9 ta’ Settembru 2011 saret laggha ohra ma’ uffi¢jali
minn Transport Malta fejn gie spjegat il-pjan li ghandha I-Awtorita’ dwar it-traffiku sakemm
ikun ghaddej ix-xoghol fuq it-triq imsemmija. Fost il-punti li hargu mill-istess laggha kien
hemm li:

a) Triq il-Kbira, Triq Gorg Borg Olivier u parti minn Triq il-Marfa (minn Triq |-Erwieh ‘il
fuq) tkun one-way ‘I isfel ghat-traffiku kollu, minbarra I-karozzi tal-linja;

b) Jitnehha I-ipparkjar kollu fil-partijiet id-dojoq ta’ Triq Gorg Borg Olivier, filwaqgt illi
jithallew postijiet ghall-hatt u t-taghbija;

c) Traffiku li jkun tielgha fi Trig il-Marfa jigi mdawwar ghal Trig I-Erwieh, Triq is-
Santwarju, Triq Gnien Ingraw u Triq Qasam Barrani;

d) It-trig tal-Wied ta’ Rdum tinghata kisja tarmak, sabiex tiehu it-traffiku mid-direzzjoni
Tal-Prajjet ghal Tat-Tomna;

e) Traffiku mi¢c-Cirkewwa ghal Mellieha u lokalitajiet ohra jkun jista’ jidhol minn fejn is-
Seabank Hotel, jghaddi minn Triq tal-Prajjet, mit-triq tal-Wied Ta’ Rdum ghal Triq il-
Mellieha;

f) llsjunction ta’ Triq il-Marfa tigi modifikata b’tali mod li traffiku illi jkun gej mi¢-Cirkewwa
jigi skoraggit milli jidhol fil-qalba tal-Mellieha sabiex juza ir-rotta deskritta fil-paragrafu
(e) aktar ‘il fug; u

g) Trigil-Mellieha (Tat-Tomna) tibga’ two-way.

Ghal-laqgha attendew ukoll il-perit tal-kuntrattur li ser ikun responsabbli mix-xoghlijiet, li
stgarru li x-xoghol mistenni li jiehu madwar sena. ll-Kunsill gie mgharraf ukoll li I-General
Retailers and Traders Union gew mistiedna ghal laggha tad-9 ta’ Settembru 2011, izda
ghal xi raguni ma attendewx. ll-Malta Hotels and Restaurants Association ma kinux
mitluba jattendu.

II-Kunsillier J. Buttigieg ikkummenta li Triq il-Mellieha ghandha tkun ristretta ghal one-way
fid-direzzjoni lejn Triq Lewis Wettinger, filwaqt li jridu jsiru arrangamenti sabiex it-traffiku
jigi skoraggit milli jghaddi mill-Manikata, peress li t-trig hija limitata hafna.

Is-Sindku gal li whud mill-mizuri proposti m’humiex accettabbli u talab biex issir laggha
b’urgenza fejn ikun hemm il-partijiet kollha ntessati jkunu prezenti u konsultati.

[I-Kunsill kien tal-fehma li perjodu ta’ sena huwa twil wisq u ¢ertament jaffettwa I-komunita®
kummerd¢jali tat-toroq ewlenin, partikularment bin-nugqas ta’ facilitajiet ghall-ipparkjar.
Kien hemm qgbil li fdan l-istadju jkun tajjeb illi ssir konsultazzjoni mal-organizzazzjonijiet
imsemmija fil-minuta 11.3.

Strategija dwar Zvilupp Sostenibbli ghal-Lokalita™ tal-Mellieha
(C/3/2/Vol 1)

Is-Sindku rrefera ghall-business breakfast li sar nhar is-Sibt 10 ta’ Settembru 2011 fil-
Maritim Hotel Antonin Hotel & Spa. Huwa qal li kien hemm attendenza tajba minn korpi
kostitwiti bhal G.R.T.U. u s-C.M.T.U., filwaqt li kien jistenna ahjar mill-ghaqdiet u I-
lukandiera Mellehin. Fil-fatt kienu rapprezentati biss il-Mellieha Scout Group, Mellieha
Sports Club, I-Ghaqda Korali u Orkestrali Maria Bambina u I-Panorama Hotel, filwaqt li
min-naha tal-partiti politici attendew I-Uffi¢¢ju tal-Partit Nazzjonalista. Is-Sur R. Cutajar qal
ukoll li I-kelliemi tal-Partit Laburista dwar il-Kunsilli Lokali — I-Onor. Stefan Buontempo —
ma attendiex minhabba npenn iehor.

Is-Sur R. Cutajar gal li wara l-introduzzjoni li saret minnu, il-business breakfast kien
indirizzat mid-dirigenti E.R.C.S. Ltd li ghamlu I-istudju, filwaqt li s-Segretarju Parlamentari
responsabbli mill-Kunsilli Lokali — I-Onor. Chris Said - ghamel id-diskors tal-ghelug. Saru
nterventi wkoll mill-Vi¢i Sindku E. Bartolo u I-Kunsillieri J. Azzopardi u C. Bartolo.

II-Kunsill gie mgharraf li I-executive summary tal-istudju tgieghed fuq I-internet fejn ser
jithalla sa Ottubru 2011 ghall-kummenti tal-pubbliku, gabel jigi ppubblikat id-dokument
finali.

13.1.
13.2.

13.3.
14.1.
14.2.

14.3.

14.4.
15.1.
15.2.

15.3.

15.4.
16.1.
16.2.

Progett kulturali b’imsiehba minn Sqallija (K/12/2)

Is-Sindku ac¢enna ghal ftehim li kien gie ffirmat fl-2009 bejn tliet Kunsilli Lokali Sqgallin, I-
Awtorita® Maltija tat-Turizmu u I-Kunsilli Lokali tal-Mellieha, Had-Dingli u I-Birgu. Dan
jinvolvi |-organizzazzjoni ta’ attivitajiet kulturali u konferenzi fil-lokalitajiet imsemmija. Is-
Sur R. Cutajar qgal li huwa gie kkuntattjat sabiex issir wahda minn dawn il-konferenzi fil-
Mellieha u jkun jista’ jaghti id-dettalji aktar ‘il quddiem.

II-Kunsill innota t-taghrif moghti.

Thejjija ta’ Energy Audit (C/3/2/Vol 1)

Is-Sindku ppropona li jsir energy audit dwar il-konsum tal-energija fil-bini tal-Iskola
Primarja tal-Mellieha u fl-ufficc¢ju tal-Kunsill. Fir-rigward tal-iskola dan ikun jinvolvi I-gbir ta’
lista ta’ taghmir li jezistu fkull kamra u jsir analizi dwar il-konsum. Issir ukoll analizi tat-
trasferiment tas-shana fil-bini bl-uzu ta’ infrared thermal imaging camera. Issir
evalwazzjoni tal-htigijiet tal-bini f'dik li hija ventilazzjoni, shana u kesha. L-informazzjoni
kollha tingabar frapport li jigi pprezentat. A bazi tieghu tkun tista’ issir kampanja
edukattiva fost it-tfal li jattendu Il-iskola dwar |-uzu ghagli tal-energija. Min-naha taghhom,
it-tfal ikunu jistghu jahtru minn fosthom Green Ambassadors u jaghmlu progett li jkun
jista’ jigi muri lill-pubbliku waqgt Jum I-Ambjent. Fir-rigward tal-uffic¢ju tal-Kunsill, ikun
jehtieg li ssir spezzjoni tal-ufficcju tal-Kunsill u jinghata rapport bir-rakkomandazzjonijiet
dwar l-uzu ghagli tal-energija.

Is-Sur R. Cutajar gal ukoll li stima sabiex jinghata dan I-inkarigu nghatat mid-ditta CHI
Consultants li tammonta ghal €1,050 inkluza I-VAT.

II-Kunsill approva I-proposta.

Progress fuq il-Park tal-Familja (P/4/6/Vol llI)

Is-Sindku gharraf li s-Segretarjat Parlamentari responsabbli mill-Isports awtorizza I-hrug
ta’ sejha ghall-offerti li tinvolvi il-kostruzzjoni ta’ gymnasium fil-berah. Huwa qal ukoll li I-
periti nkarigati mill-Kunsill - M.P. & D.C. Ltd — issottomettew id-dokument tal-offerta dwar
I-installazzjoni tad-dwal li tkopri t-tieni fazi tal-progett.

Is-Segretarju ppropona li ssir laggha mal-inginier li kien responsabbli mit-thejjija tad-
dokument dwar id-dwal, bil-ghan li I-kontenut tieghu jigi spjegat lill-Kunsill gabel issir is-
sejha. Dan sabiex jigi zgurat illi x-xoghlijiet gew inkluzi kollha u tnehhew ohrajn skont id-
diskussjonijiet li kien hemm mal-inginier aktar gabel.

II-Kunsill innota t-taghrif moghti, filwaqt li approva I-proposta tas-Segretarju.
Progett Mellieha Nights 2010 (P/10/7)

Saret referenza ghall-progett imsemmi, li ghab-bazi tieghu kienu gew allokati fondi taht
Action 1 — Measure 1.1. “Town Twinning Citizens’ Meeting” bil-ghan li I-lokalitajiet tewmija
ta’ Agia Napa, Cavriglia u Adenau jkunu jistghu jippartecipaw fl-lljieli Mellehin 2010. II-
proposta giet milqugha u |-Education, Audiovisual & Culture Executive Agency kienet
allokat €5,518.86, izda billi I-ispejjez reali tal-vjaggi kienu sostanzjalment iktar mill-ammont
kopert mill-UE, partikularment fil-kaz ta’ Agia Napa, kellu jinghata sussidju addizzjonali
mill-fondi ordinarji tal-Kunsill, kif jidher hawn taht:

Total tas-

Pajjiz

Lokalita®

Allokazzjoni
mill-UE (€)

Sussidju mill-
Kunsill (€)

somma
mhallsa (€)

Germanja

Adenau

2,449.50

0

2,449.50

ltalja

Cauvriglia

1,254.96

745.04

2,000.00

Cipru

Agia Napa

1,814.40

1,985.60

3,800.00

Total:

2,730.64

| Somma Allokata mill-Fond ta' Kofinanzjament fugq il-progett kollu*: |

€2,975.00 |

* Sad-data tas-seduta I-Kunsill kien ir¢ieva 50% tas-somma allokata

16.3.

II-Kunsill approva I-hlasijiet lil lokalitajiet imsemmija.

17.1.

17.2.

17.3.

17.4.

18.1.
18.2.

18.3.

18.4.

18.5.

18.6.

19.1.
19.2.

19.3.

19.4.

19.5.

Progett dwar il-Floodlighting fi Triq I-Inkurunazzjoni u Triq |-Erwieh
(P/4/14)

Is-Sindku gharraf li I-floodlighting kien konkluz fi zmien ghall-Festa tal-Vitorja. Ix-xoghol
ma tlestiex gabel peress li d-dwal tal-kampnari kienu ghadhom ma waslux, ghar-raguni li
dawn saru minflok dawk li kellhom ser jixghelu I-blat ta’ taht il-playing field.

Is-Segretarju gibed I-attenzjoni li jehtieq isir riflettur iehor fin-naha tisfel ta’ Triq I-Erwieh,
peress li tezisti roga li mhux imdawwla dags il-madwar.

Intqal ukoll li d-dwal tan-neon tal-bar li hemm wara ¢-¢imiterju qed jikkuntrastaw mal-
floodlighting li sar u ghalhekk jehtied li jsiru kuntatti mal-operatur tal-bar sabiex titjieb I-
estetika tal-knisja wara li jidlam.

Titjib u Tisbih bejn il-Blokki fil-Qasam Ta’ Pennellu (B/7)

Is-Sindku qal li fi ftit tal-jiem ohra ser jinbeda x-xoghol fil-partijiet komuni bejn il-blokki fil-
Qasam Ta’ Pennellu.

Dwar |-aspett edukattiv tal-iskema, is-Sindku stagsa dwar jekk hemmx tfal li jogghodu fil-
Qasam Ta’ Pennellu li jattendu I-Mellieha Sports Club Football Nursery. Is-Sur J. Buttigieg
wiegeb li hemm tnejn li jattendu regolarment.

II-Kunsill kien tal-fehma li dawn il-persuni ghandhom jigu identifikati sabiex is-shubija
taghhom ghas-sena 2011/2012 fin-nursery tigi ffinanzjata mill-lskema Rigenerazzjoni
f'Ogsma tal-Bini tal-Gvern.

II-Kunsillier J. Buttigieg ippropona li jsiru tahditiet b’'tema so¢jali, li jkunu jittrattaw fost ohra
il-parental skills. 1s-Sindku qal li jistghu jigu organizzati korsijiet tat-kompjuter ghat-tfal.

II-Kunsill iddiskuta wkoll il-possibilta li tigi ntrodotta n-neighbourhood watch sabiex jigi
kkontrollat il-vandalizmu u abbuzi ohra mit-tfal li joqghodu fistess gasam u postijiet ohra
fil-grib.

Partecipazzjoni fil-Car Free Day (A/4/5/Vol )

lI-Viéi Sindku E. Bartolo ppropona li Triq Gorg Borg Olivier u parti minn Triq il-Kbira
ghandhom jinghalqu ghat-traffiku kollu minbarra I-karozzi tal-linja, filwagt li Misrah iz-Zjara
tal-Papa Gwanni Pawl Il jigi pprojbit I-ipparkjar ta’ vetturi. Dan |-arrangament jidhol fis-
sehh nhar il-Hadd 18 ta’ Settembru 2011, bejn id-9.00am u I-5.00pm sabiex ikun possibbli
li dawn it-toroq temporanjament jsiru zoni pedonali, bil-ghan li I-pubbliku jigi mhajjar jimxi
jew juza t-trasport pubbliku. Billi t-traffiku ser ikun limitat, ikun possibbli li jsiru zewg fun
runs li jibdew minn Trig Gorg Borg Olivier u jintemmu fMisrah il-Parroé¢éa — wahda ghat-
tfal u I-ohra ghall-kbar fl-10.00am u I-10.30am, rispettivament. F’Misrah iz-Zjara tal-Papa
ghandu jkun possibbli li jigi pprattikat I-isports tal-BMX. Ippropona li jigi organizzat park-
and-ride minn Triq I-1zbark tal-Francizi

Is-Sindku li Misrah iz-Zjara tal-Papa tista’ issir diskussjoni b’'tema ambjentali, bejn il-
11.00am u nofsinhar dwar, possibilment bil-partecipazzjoni ta’ xi ufficcjal mill-MEPA u
membri ta’ NGO’s involuti fdan il-gasam. Is-Sur R. Cutajar issuggerixxa wkoll li jkun
hemm post fejn rapprezentanti mid-ditta CHI Consultants jaghtu pariri lill-pubbliku dwar |-
uzu inteligenti tal-energija. Huwa gal li ghandu jitgassam flyer biex il-pubbliku jkun
infurmat bl-attivitajiet, filwagqt li tinhareg stqarrija ghall-istampa fil-15 ta’ Settembru 2011.

Is-Sur E. Bartolo kompla billi ssuggerixxa li Misrah il-Parroc¢a jingasam fi tliet partijiet,
wahda rizervata ghat-tfal, ohra ghal sports bhalma huwa mini-basket, volleyball, e¢¢ u
ohra ghall-varjeta’. Huwa ppropona li Arriva Malta Ltd ghandhom jintalbu jikkontribwixxu
numru ta’ day tickets, li jkunu jistghu jittellghu lill-pubbliku prezenti fMisrah il-Parroc¢a.

II-Kunsill gabel mal-proposti mressga u talab li jsiru arrangamenti mehtiega mal-Pulizija
jew mal-agenzija Guard & Warden Service House Ltd sabiex jigi nfurzat I-gheluq tat-toroq
imsemmija aktar ‘il fuq fi Triq il-Kbira kantuniera ma’ Triq in-Nahal u kantuniera ma’ Triq
Frangisk Zahra; Triq il-Marfa kantuniera ma’ Triq I-Erwieh, u fi Triq I-Erwieh kantuniera
ma’ Triq Salvinu Vella. 1I-Kunsill gabel ukoll |i jintalab servizz bil-minibuses minn Triq I-
Izbark tal-Francizi ghal Misrah il-Parro¢¢a waqt I-attivitajiet. Jintalab ukoll s-servizz tal-
audio ghal Mirsah il-Parroc¢a.

Korsijiet dwar Li¢enzji Nawtici (E/3/1/Vol 1lI)

[I-Kunsillier C. Bartolo gharraf li ghall-ahhar kors nawtiku li gie organizzat, resqu 20
persuna ghall-ezami, li tieta minnhom biss m’ghaddewx minnu. Dawn ser jergghu jersqu
ghall-ezami fi ftit tal-jiem ohra.

II-Kunsill gie mgharraf ukoll li hemm numru ta’ persuni ohra li wrew interess sabiex jerga
jigi kordinat kors iehor simili fil-Mellieha.

II-Kunsill innota t-taghrif moghti.
Tismija ta’ toroq (T/4/1/Vol )

Il-Kunsillier J. Azzopardi rrefera ghall-mewt ghall-pittur Melliehi George Fenech li grat fil-
21 ta’ Awwissu 2011. Huwa qal li s-Sur Fenech kellu fama fuq bazi nazzjonali u tellgha
diversi wirjiet tax-xoghlijiet tieghu kemm f'Malta kif ukoll f'pajjizi ohra, filwaqt i I-istil tieghu
nfluwenza artisti ohra. Is-Sur J. Azzopardi ghalhekk ippropona li tessemma triq fil-Mellieha
biex iggedded il-memorija tieghu.

II-Kunsill gabel li ghandu jikkonsidra din il-proposta meta tinqala’ il-htieda li jissemmew
toroq godda.

Progett Let's Art flimkien ma’ zghazagh minn Elblag fil-Polonja
(P/10/10)

II-Kunsillier P. Cutajar irrefera ghal progett li ppartecipaw fih zghazagh Mellehin bejn I-14
u |-24 ta’ Awwissu 2011. Gharraf li I-imsiehbin ewlenin f'dan il-progett ghaddew is-somma
ta’ €1,005 fil-kont bankarju tal-Kunsill sabiex jaghmlu tajjeb ghal parti mill-ispiza tal-biljetti
tal-ajru. Huwa qal li kien hemm spejjez ohra fuq I-ivjaggar bejn Krakow u Elblag, li
ghamilhom huwa wagqt li grupp kien fil-Polonja. Ta’ dawn huwa ha rifuzjoni direttamenti
mill-organizzaturi. Is-Sur P. Cutajar gal li ser iressaq rendikont shih tal-ispejjez li saru fis-
seduta li jmiss.

Dwar iz-zjara fil-Polonja, is-Sur P. Cutajar ikkummenta, il-grupp kien inpenjat
kontinwament f'dak li huwa skultura, tpingija fuq il-hitan (murals) u ddisinjar ta’ badges.

II-Kunsill innota t-taghrif moghti.
Arrangamenti ghall-Festa tal-Vitorja (F/2/Vol V)

II-Vi¢i Sindku E. Bartolo a¢cenna ghal-laqgha li saret qabel il-Festa tal-Vitorja mal-
ghaqdiet koncernati, mas-Supretendent u |-Ispetturi tal-Pulizija tad-Distrett, dwar il-kontroll
tat-traffiku, il-bejgh ta’ xorb ftazzi tal-plastik u bottijiet, kif ukoll dwar id-daqq ta’ muzika
minn bars. Huwa qal li dawn il-kuntatti hallew il-frott ghaliex kien jidher li kien hemm
kontroll tajjeb hafna mill-Pulizija.

II-Kunsill innota t-taghrif moghti.

AGGORNAMENT

Is-seduta spiccat fil-10.30 pm u giet aggornata ghal nhar it-Tnejn 3 ta’ Ottubru 2011, fis-
7.00pm.

Robert Cutajar Carmel Debono
Sindku Segretarju Ezekuttiv

